
तत्र स्वाद्वम्ललवण तिक्तोषण कषायकाः । 

षड्रसाः कथिता भूतविकृत्या द्रव्यमाश्रिताः ॥ ३२ 

तथैवामाशयगतं पश्चात्पित्ताशयं व्रजेत् । 

तदा तस्याऽनुगमनात् कटुकत्वं प्रपद्यते ॥ ३३ 

तत्रान्त्रान्तरसंश्लिष्टं पच्यते पित्तवारिणा । 

पच्यमानाद्रसं भिन्नं वायू रक्तादिकं नयेत् ॥ ३४ 

तत्र किट्टमसृग्भिन्नं ग्रहण्यां चिनुतेऽनिलः । 

तच्चीयमानं विस्माम ग्रहणीं पूरयेन्मुहुः ॥ ३५ 

सा तया शकृता पूर्णा वलिता प्रतिमुञ्चति । 

पुरीषं पायुमार्गेण तत्पाकेऽच्छाम्भसस्ततः ॥ ३६ 

अङ्गस्वेदवदभ्यन्तर्व्याप्तैः सूक्ष्मैः शिरामुखैः । 

वस्तिमापूरयेद्वायुः पूर्णो मुञ्चति धारया ॥ ३७

मूत्राशया धनुर्वक्रो वस्तिरित्यभिधीयते । 

मूत्रमित्याहुरुदकं वस्तेर्मेहननिर्गतम् ॥ ३८ 

अपथ्यभाजामनयोर्मार्गयोर्दोषदुष्टयोः । 

प्रमेहमूत्रकृच्छ्रादेर्ग्रहण्यादेश्च सम्भवः ॥ ३९

		 ५ आगस्ट् २०२३ (तमे) दिनाङ्के ०४:४६ समये अन्तिमपरिवर्तनं  जातम्

